ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ 
______________ 2018 թվականի N -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N 1141-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2015 թվականի սեպտեմբերի 25-ի «Հայաստանի Հանրապետության հակակոռուպցիոն ռազմավարությունը և դրա իրականացման 2015-2018 թվականների միջոցառումների ծրագիրը հաստատելու մասին» N 1141-Ն որոշման՝ 
1) Վերնագիրը «ԾՐԱԳԻՐԸ» բառից հետո լրացնել «ԵՎ ՊԵԿԱՏԱԿԱՆ ԵԿԱՄՈՒՏՆԵՐԻ ՀԱՎԱՔԱԳՐՄԱՆ, ՈՍՏԻԿԱՆՈՒԹՅԱՆ ԿՈՂՄԻՑ ՔԱՂԱՔԱՑԻՆԵՐԻՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ, ԱՌՈՂՋԱՊԱՀՈՒԹՅԱՆ ԵՎ ԿՐԹՈՒԹՅԱՆ ՈԼՈՐՏՆԵՐՈՒՄ ՀԱՅՏՆԱԲԵՐՎԱԾ ԿՈՌՈՒՊՑԻՈՆ ՌԻՍԿԵՐԻ ԵՎ ԴՐԱՆՑ ՉԵԶՈՔԱՑՄԱՆԸ ԵՎ (ԿԱՄ) ՆՎԱԶԵՑՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐԻ ԾՐԱԳՐԵՐԸ» բառերով:

2) 1-ին կետից հետո լրացնել 1.1 կետ՝ հետևյալ բովանդակությամբ.

«1.1. Հաստատել.

1) Պետական եկամուտների հավաքագրման ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագիրը՝ համաձայն հավելված N 3-ի:

2) Ոստիկանության կողմից քաղաքացիներին ծառայությունների մատուցման ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագիրը՝ համաձայն հավելված N 4-ի:

3) Առողջապահության ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագիրը՝ համաձայն հավելված N 5-ի:

4) Կրթության ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագիրը՝ համաձայն հավելված N 6-ի:»
3) N 2 հավելվածից հետո լրացնել NN 3-6-րդ հովելվածներով՝ համաձայն NN 1-4-րդ հավելվածների: 
2. ՀՀ կառավարության աշխատակազմի ղեկավարին՝ սույն որոշման ուժի մեջ մտնելուց հետո 20-օրյա ժամկետում անհատական իրավական ակտով հաստատել սույն որոշման 1-ին կետի 2-րդ ենթակետով լրացվող 1.1 կետի 1-4-րդ ենթակետերով հաստատված ծրագրերի մշտադիտարկում և գնահատում իրականացնելու մեթոդաբանությունը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀԻՄՆԱՎՈՐՈՒՄ
1. Անհրաժեշտությունը
Նախագծի ընդունման անհրաժեշտությունը պայմանավորված է հակակոռուպցիոն ռազմավարությամբ գերակա ճանաչված չորս ոլորտների համար մշակված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված միջոցառումների ծրագրերը մեկ տարվա ընթացքում իրականացնելու նպատակով:

2. Ընթացիկ իրավիճակը և խնդիրներ 

2015 թ-ի սեպտեմբերի 25-ին ՀՀ կառավարության N 1141-Ն «Հայաստանի Հանրապետության հակակոռուպցիոն ռազմավարությունը և դրա իրականացման 2015-2018 թվականների միջոցառումների ծրագիրը հաստատելու մասին» որոշմամբ հաստատվել է ՀՀ հակակոռուպցիոն ռազմավարությունը:

Սույն ռազմավարությամբ առողջապահության, կրթության, պետական եկամուտների հավաքագրման, ոստիկանության կողմից քաղաքացիներին ծառայությունների մատուցման ոլորտները ճանաչվել են թիրախային:
Հակակոռուպցիոն ռազմավարության ծրագրի իրականացման նպատակով 2016 թ-ի փետրվարի 5-ին  կնքվել է«Օժանդակություն Հայաստանում հակակոռուպցիոն ռազմավարության  ծրագրի» իրականացման համաձայնագիր ՀՀ կառավարության աշխատակազմի և ԱՄՆ ՄԶԳ-ի միջև:

Գործող ռազմավարությամբ խնդիր է դրված մշակել միջոցառումների ծրագրեր, որոնց ուղղված կլինեն կոռուցիոն ռիսկերի չեզոքացմանը և (կամ) կվազեցմանը
3. Տվյալ բնագավառում իրականացվող քաղաքականությունը 

2014 թ. ապրիլի 10-ին ՀՀ կառավարությունը ընդունեց  «Հանրային կառավարման համակարգում կոռուպցիայի դեմ պայքարի» N 14 արձանագրայի որոշումը: 

Հայեցակարգը նպատակ էր հետապնդում բարձրացնել հասարակության վստահությունը հանրային կառավարման համակարգի նկատմամբ՝ ազնիվ, բարեխիղճ և պատասխանատու հանրային պաշտոնյաների դասի ձևավորման, կառավարման արդյունավետության, թափանցիկության և հաշվետվողականության ապահովման, ինչպես նաև մասնակցային կառավարման միջոցով: Հայեցակարգը հասցեագրված էր օրենսդիր, գործադիր և դատական իշխանություններին, բոլոր պետական և տեղական ինքնակառավարման մարմիններին, դրանց պաշտոնատար անձանց, քաղաքացիական հասարակությանը և գործարար հանրությանը: Հայեցակարգի հիմքում դրված հիմնարար արժեքներն ու սկզբունքները հավասարապես վերաբերում էին հանրային գործունեության և հանրային կյանքի ցանկացած ոլորտում ձևավորված կամ ակնկալվող հարաբերություններին:
Այս հայեցակարգով նախատեսվեցին նոր կառուցակարգային փոփոխություններ, ըստ որի ՀՀ կառավարությունը 2015 թվականի փետրվարի 19-ին ընդունել է «Կոռուպցիայի դեմ պայքարի խորհուրդ և փորձագիտական հանձնախումբ ստեղծելու, խորհրդի կազմը, խորհրդի, փորձագիտական հանձնախմբի և Հայաստանի Հանրապետության կառավարության աշխատակազմի հակակոռուպցիոն ծրագրերի մոնիթորինգի բաժնի գործունեության կարգը հաստատելու մասին» N 165-Ն որոշումը: Այդ որոշմամբ Խորհրդի կազմում առաջին անգամ հնարավորություն ստեղծվեց ներգրավել քաղաքացիական հասարակության ներկայցուցիչներ:

4. Նախագծի մշակման գործընթացում ներգրավված ինստիտուտները, անձինք 
Հայաստանի Հանրապետության կառավարության աշխատակազմ:
5. Ակնկալվող արդյունքը
Միջոցառումների ապահովում:
6. Այլ տեղեկություններ
         Միջոցառումներն իրականացնելու նպատակով անհրաժեշտ է 1.384.247.004 դրամ:

